
Xülasə.Orta məktəblərdə fəal dərsin ən mühüm şərtlərindən biri müəllim tərəfindən 
planlaşdırılmasıdır. Bunun üçün müəllim təlimin bütün meyarlarına dəqiqliklə diqqət etməlidir. 
Təsviri incəsənət fənninin tədrisində də müəllim bütün təlim meyarlarını fənnin tədrisində 
istifadə etməlidir. Yaradıcı fənnin tədrisində yalnız öyrədici məqsədlər deyil, inkişafedici və 
tərbiyəedici istiqamətlərdə inkişaf etdirilməlidir. Bu zaman müəllim sinfin hazırlıq səviyyəsinə 
uyğun olaraq rəsm işləri üzərində tapşırıqlar işlədə bilər. Daha sonra tədris materialının 
xüsusiyyətini, təlimin nəticələrinin şagirdlərdə nələr öyrədiləcəyi kimi əsas meyarlar ön plana 
çıxarılmalıdır. Təsviri incəsənət fənninin təlim modelində məzmun, metod, öyrədici mühit, 
qiymətləndirmə əsas istiqamətlərdir. Şagirdlər təsviri incəsənət fənnini öyrənməklə Azərbaycan 
və dünya ölkələrinin incəsənətini, tanınmış rəssamlarını öyrənərək, şəxsiyyət kimi 
formalaşırlar. Şagirdlər incəsənət əsərlərini düzgün təhlil, estetik reaksiya bildirərək, tənqidi, 
məntiqi və yaradıcı təfəkkürlərini fəal dərsin keçirilməsi zamanı inkişaf etdirə bilərlər. Fəal dərs 
düzgün planlaşdırılaraq şagird marağına səbəb olmalıdır. Bu məqalədə təsviri sənət fənninin 
tədrisində fəal dərsin düzgün formada keçirilməsi qaydaları təhlil edilmişdir. 
Açar sözlər: Təsviri sənət, fəal dərs, metodika, orta məktəb, şagird 
Abstract. One of the most important conditions for conducting an active lesson in secondary 
schools is proper planning by the teacher. To achieve this, the teacher must pay close attention 
to all instructional criteria. In the teaching of the fıne arts subject, the teacher should apply all 
these instructional criteria effectively. When teaching a creative subject, it is essential not only 
to focus on instructional goals but also to develop students' personal growth and character-
building. At this stage, the teacher can assign drawing tasks based on the class's level of 
preparedness. The main criteria such as the nature of the teaching material and what students 
are expected to learn should be prioritized. In the fıne arts teaching model, content, method, 
learning environment, and assessment are the key components. Through learning fıne arts, 
students gain knowledge about Azerbaijani and world art, as well as renowned artists, 
contributing to their development as individuals. By analyzing artworks accurately and 
expressing aesthetic responses, students can develop critical, logical, and creative thinking 
during active lessons. Properly planned active lessons should spark students’ interest. This 
article analyzes the rules for effectively conducting active lessons in the teaching of the fıne 
arts subject. 
Keywords: Fıne arts, active lesson, methodology, secondary school, student 

Orta məktəblərdə müasir dövrdə tədrisin inkişafında əsas meyarlardan biri fəal dərsin düzgün 
təşkil edilərək, tətbiqidir. Təsviri incəsənət fənnini tədris edən müəllim bütün bu yanaşmalara 
diqqət etməlidir. Çünki fəal təlim yanaşmalarının tətbiqi ilə o, şagirdləri fənnə qarşı maraq 
oyada bilər. Motivasiyanın həyata keçirilməsi prosesi zamanı təsviri incəsənət müəllimi maraqlı 
fikirlərlə zəngin olaraq şagirdləri hiss etməlidir. Fəal dərsin ən mühüm ve mürəkkəb 
mərhələlərindən biri motivasiyadır. Təsviri sənət fənninin bütün sonrakı gedişi məhz 
motivasiyanın nə dərəcədə uğurla yaradılması və həyata keçirilməsindən asılıdır.  
Təsviri incəsənət fənnində motivasiya qismində istifadə olunan materialın xüsusiyyətləri 
cəlbedici, müəmmalıdır, gözlənilməz, maraqlı və müstəqil yaradıcı təfəkkürü inkişaf 
etdirməlidir.  Motivasiyanın yaradılmasının bütün mümkün yollarını təsviri incəsənət fənnində 
aşağıdakı asas qruplara bölmək olar: 
1. Rəmzi (simvolik) materialın şərhi (bu, rəsm, foto-şəkil); müəllim bu zaman əsərin təhlilini 
və süjetdəki mənaları soruşa bilər; 
2. Şagird təsviri incəsənət fənninin tədrisində motivasiya zamanı suallar verməlidir; 
3.Şagirdlər təsviri incəsənət fənnində müxtəlif problemlər və həll yollarını təqdim etməlidir. 
VI sinif təsviri incəsənət fənnində şagirdlərə “Spektr və rəng dairəsi” mözzusunu keçəndən 
sonra müəllim müəllim müxtəlif motivasiyalarla şagirdlərə rənglərin onlardan oyatdığı 
təssüratları soruşa bilər. 
Təsviri sənət fənninin tədrisində tədqiqatı aparan zaman müəllim dərsin məqsədinə görə 
aparmalıdır. Həmçinin burada müəllim müxtəlif üsulları və metodları yaradıcı fənnin tədrisində 
inkişaf etdirə bilər. “Rəngkarlıq əsərlərində kolorit” mövzusunu keçəndən sonra müəllim 
Vəcihə Səmədovanın “Toya hazırlıq” əsərini şagirdlərlə səhnələşdirə bilər.  

                                                             
İLL 1. Vəcihə Səmədova “Toya hazırlıq” 
Tədqiqatın aparılması zamanı şagirdlər yaddaşlarını inkişaf etdirərək, müxtəlif təqdim olunmuş 
suallara cavab verə bilərlər. Həmçinin şagirdlər burada rəsm və yaradıcı tapşırıqlarda təqdim 
edə bilərlər. Məntiqi, tənqidi və yaradıcı təfəkkürlər hafizəni inkişaf etdirir. Müəllim şagirdləri 
təsviri sənət fənnində kiçik qruplara bölərək, onlarla müxtəlif tapşırıqların icrasını edə bilər. 
“Heykəltəraşlığın növləri” mövzusunu keçəndən sonra kiçik qruplar plastilindən kiçik 
heykəllər təqdim edə bilər. 
Təsviri sənət fənnində fəal dərsin keçirilməsi zamanı iş vərəqlərində təqdim olunan tapşırığın 
həcmi, sualların müxtəlif səviyyələri, dərsin məzmununa və mövzusuna uyğun hazırlanmalıdır. 

İş vərəqlərində həmçinin şagirdlər müxtəlif təsvirlər işləyə bilər. “Memarlıqda ornament sənəti” 
mövzusunu keçəndən sonra şagirdlər ornamentlər təsvir edə bilər.  

                                           
 
İLL 2. “Memarlıq və ornamentlər” 
Şagirdlər təsviri sənət fənninin tədrisində informasiya mübadiləsi edən zaman müxtəlif faktlar 
və ideyaları lövhədə təqdim edə bilərlər. İnformasiyanın müzakirəsi zamanı isə şagirdlər təqdim 
olunan mövzu haqqında oxşar və fərqləri müqayisə edə bilərlər. Bu zaman şagirdlər təhlil, 
müqayisə prinsiplərindən istifadə etməlidirlər. “Təsviri sənət əsərlərində məzmun” mövzusunu 
keçərkən şagirdlər müxtəlif janrların oxşar və fərqli cəhətlərini qruplaşdıra bilərlər.  

                                                                 
İLL 3. Böyükağa Mirzəzadə “Aşıq Ələsgər” 

Sonda isə şagirdlər ümümiləşdirərək fikirlərini nəticələrə gəlməlidirlər. Ümumiləşdirmə 
mərhələsində şagirdlər yekun fikirlərini təqdim etməlidirlər. Təsviri sənət fənninin tədrisində 
müəllim fəal dərsi düzgün planlayaraq, şagirdləri dərsə cəlb edib, uğurlu nəticələr əldə edə bilər. 

